
O Consello Regulador da Denominación de Orixe Ribeira Sacra participa 
por primeira vez na Barcelona Wine Week 

 

Do 3 ao 5 de febreiro de 2025, o Consello Regulador da Denominación de Orixe Ribeira 
Sacra estará presente na Barcelona Wine Week (BWW), que se celebra no recinto Montjuïc 
da Fira de Barcelona. Esta participación marca a primeira incursión do Consello neste 
destacado evento do sector vitivinícola. 

A D.O. Ribeira Sacra contará cun stand propio onde se exhibirán 39 viños procedentes de 
14 adegas, distribuídos en 8 brancos, 1 rosado e 30 tintos. Ademais, varias adegas da 
denominación participarán cos seus propios stands, ampliando a representación dos viños 
da Ribeira Sacra na feira. 

A Barcelona Wine Week é un evento de referencia para o viño español de calidade, que na 
súa edición de 2025 reunirá máis de 1.100 expositores de máis de 75 selos de calidade 
diferentes, cunha previsión de 24.000 asistentes. O salón ofrece un programa de 
actividades que inclúe catas, debates e encontros con expertos do sector. 

A participación do Consello Regulador na BWW reflicte o seu compromiso por achegar os 
viños da Ribeira Sacra a novos mercados e públicos, aproveitando a plataforma que ofrece 
este evento para establecer contactos comerciais e promocionar a diversidade e calidade 
das súas elaboracións. 

 

 
 

 
 
 
 

 
 

 
 

Consello Regulador da Denominación de Orixe Ribeira Sacra 
Comercio 6/8 Monforte de Lemos (Lugo) · 27400 · España 

Teléfono: (+34) 982 410 968 
Comunicación: Marta 698 167 991 

Email: comunicacion@ribeirasacra.org 


